
नीमच 27 मई (िनप्र)। 
कलेक्टर हिमांशु चंद्रा ने मंगलवार 
को कलेक्टोरेट सभाकक्ष नीमच 
में जनसुनवाई करते हुए 116 
आवेदकों की सुनी समस्याएं 
और निराकरण करने के निर्देश 
संबंधित अधिकारियों को दिए। 
इस मौके पर एडीएम श्रीमती 
लक्ष्मी गामड, संयुक्त कलेक्टर 
डॉ. ममता खेड़े, राजेश शाह, 
सभी डिप्टी कलेक्टर्स सहित 
अन्य जिला अधिकारी उपस्थित 
थे ।

जनसुनवाई में रानपुर के 
भेरूलाल, चेनपुरा के अम्बालाल, 
जामपुरा के केदार माली, 

बरखेड़ाहाड़ा के दशरथ पड़दा के 
मंगलेश, कचौली की वरदीबाई, 
दुदरसी के छगनपुरी, कनावटी 
के हरीश मेघवाल, सरावानिया 
महाराज की कमलादेवी, नीमच 
के मनीष डाबले, वार्ड 14 
रामनगरमनासा मनासा के पंकज 
पाराशर, इमाम बाड़ा नीमच की 
मुन्नीबाई, यादव मण्डी नीमच 
के बलवंत सिह, रतनपुरा की 
घीसीबाई, डसानी के घीसालाल, 
चड़ोली के सुरेशचंद्र जयसिहपुरा 
की रेखा ने भी अपना आवेदन 
प्रस्तुत कर समस्याएं सुनाई ।

इसी तरह जावद की 
रामकन्याबाई, देवरी खवासा के 

ईश्वरलाल राठौर, सुवाखेड़ा के 
प्रकाशचंद्र, जीरन के भगवती 
प्रसाद, चेनपुरा के गट्टूसिह, चंद्रपुरा 
के संजय, उगरान के मांगीलाल, 
अरनिया बोराना के गोर्वधन 
लाल, जेतपुरा की प्रेमबाई, मोया 
के नन्दलाल, बिसलवास कलां 
के जगदीशचंद्र, सुवाखेड़ा की 
बीनाबाई, जवाहर नगर नीमच के 
महेन्द्र कुमार आदि ने भी अपनी 
समस्याओं से संबंधित आवेदन 
जनसुनवाई में प्रस्तुत कर, 
अपनी समस्याएं सुनाई। जिस पर 
कलेक्टर ने संबंधित अधिकारियों 
को आवश्यक कार्यवाही करने के 
निर्देश दिए ।

कलेक्टर ने की जनसुनवाई, 116 आवेदकों 
की समस्याओं के निराकरण के अादेश िदए

नीमच 27 मई (िनप्र)। 
शासकीय औद्योगिक प्रशिक्षण 
संस्था मनासा में 2025 में 
आईटीआई में संचालित ट्रेड 
इलेक्ट्रीशियन, इलेक्ट्रानिक्स 
मैकेनिक, मोटर मैकेनिक, डीजल 
मैकेनिक, कोपा, स्टेनो हिन्दी 
में प्रवेश के लिए हेल्पडेस्क की 
स्थापना की गई है। जिसमें पोर्टल 
शुल्क के अलावा कोई शुल्क नहीं 

लिया जा रहा हैं। सम्पूर्ण रजिस्ट्रेशन 
एवं च्वाईस फिलिंग नि:शुल्क 
किया जा रहा हैं। कार्यालयीन 
समय में अवकाश के दिन सहित 
रजिस्ट्रेशन एवं च्वाईस फिलिंग की 
जा रही है। उक्त ट्रेड में प्रवेश के 
लिए 10 उत्तीर्ण होना अनिवार्य है। 
अधिक जानकारी के लिए शासकीय 
औद्योगिक प्रशिक्षण संस्था मनासा 
में संपर्क कर सकते हैं।

मनासा आईटीआई में प्रवेश के 
लिए हेल्पडेस्क स्थापित

भोपाल 26 मई (एजेंसी)। मध्यप्रदेश में 
1 जनवरी से लागू ई-ऑफिस सिस्टम में बड़े 
जिले और संभागों के अधिकारियों की ज्यादा 
रुचि दिखाई नहीं दे रही है। मंत्रालय की बात 
करें तो केवल मुख्य सचिव का दफ्तर ही 100 
फीसदी ई-ऑफिस में तब्दील हुआ है, जबकि 
मुख्यमंत्री सचिवालय में भी 30 फीसदी फाइलों 
का मूवमेंट मैनुअली हो रहा है। बात करें, मंत्रियों 
के दफ्तरों की तो 30 में से केवल 5 मंत्रियों का 
दफ्तर ही ई-ऑफिस में तब्दील हुआ है।

नेशनल इनफोर्मेटिक्स सेंटर ( NIC) ने 
मंत्रालय समेत विभागाध्यक्ष कार्यालय, संभागीय 
कार्यालय और जिलों में ई-ऑफिस सिस्टम का 
एनालिसिस किया है। ये रिपोर्ट सामान्य प्रशासन 
विभाग को सौंपी है। 1 जनवरी से 30 अप्रैल 
तक किए गए एनालिसिस में सामने आया कि 
55 जिलों में से केवल 15 जिलों में ही 500 से 
ज्यादा ई-फाइलें क्रिएट हुई हैं, बाकी जिलों में ये 
आंकड़ा 500 से नीचे है। इसी तरह विभागों की 
बात करें तो सामान्य प्रशासन विभाग ई-ऑफिस 
सिस्टम में अव्वल है, जबकि प्रवासी भारतीय 
विभाग में सिस्टम चालू ही नहीं हुआ है। मंडे 
स्टोरी में पढ़िए, कौन से विभाग और जिले टॉप 

5 में हैं और कौन ई-ऑफिस सिस्टम लागू करने 
में पिछड़ गया है।

ई- फाइल मूवमेंट सिस्टम का अहम 
हिस्सा - ई-ऑफिस एक ऑनलाइन सिस्टम 
है। इसमें फाइलों के मूवमेंट के साथ अधिकारी- 
कर्मचारियों का पूरा डेटाबेस, उनकी छुट्टी, दौरे, 
गोपनीय चरित्रावली और संपत्ति के विवरण को 
डिजिटलाइज करने के निर्देश हैं। इसके लिए 
नेशनल इनफोर्मेटिक्स सेंटर ने एक डिजिटल 

प्लेटफॉर्म तैयार किया 
है, जिसमें ये सारी 
सुविधाएं मौजूद हैं।

इसका सबसे 
अहम हिस्सा फाइलों 
का मूवमेंट है, क्योंकि 
ये सीधे आम लोगों 
से जुड़ा मामला है। 
सरकारी दफ्तरों में 
फाइलों के मूवमेंट 
में ही सबसे ज्यादा 
देरी होती है। कई-कई 
सालों तक फाइलें 
धूल खाती हैं, आगे 

नहीं बढ़तीं। ई-ऑफिस सिस्टम में अधिकारी से 
लेकर कर्मचारियों को अपने कंप्यूटर पर बैठकर 
ही फाइलें निपटानी हैं। इससे ये भी पता चलता 
है कि कौन सी फाइल किस अफसर के पास 
कब से लंबित है, उसकी क्या वजह है? यानी 
फाइल के मूवमेंट को रियल टाइम ट्रैक किया 
जा सकता है।

ऐसे लागू किया गया ई-फाइलिंग 
सिस्टम - मंत्रालय, विभागों और जिला एवं 

संभाग स्तर के कार्यालयों को ई-फाइलिंग 
सिस्टम को लागू करने के लिए दो काम करने 
थे। पहला नई ई-फाइलें क्रिएट करना और 
दूसरा पी-फाइलें क्रिएट करना, यानी जो पुरानी 
फाइलें हैं, उन्हें स्कैन कर डिजिटल फॉर्मेट तैयार 
करना। इसके बाद इसी डिजिटल फॉर्मेट को 
आगे बढ़ाना।

मुख्यमंत्री सचिवालय में 70 फीसदी 
पेपरलैस वर्क - मुख्यमंत्री डॉ. मोहन यादव 
गृह, सामान्य प्रशासन समेत 10 अहम विभागों 
की जिम्मेदारी संभाल रहे हैं। उनके भी कई 
विभागों में ई-ऑफिस सिस्टम पूरी तरह से लागू 
नहीं हो सका है। मुख्यमंत्री सचिवालय में 70 
फीसदी काम पेपरलैस है। सूत्र कहते हैं कि 
मुख्यमंत्री क ेलिए मैनुअल फाइल व्यवस्था को 
पूरी तरह से बंद भी नहीं किया है। 

मंत्रालय सूत्रों का कहना है कि मुख्यमंत्री के 
साइन की कॉपी कर कोई इसका दुरुपयोग न कर 
सके, इसका भी ख्याल रखा गया है। इसलिए 
कुछ अहम फाइलों को मैनुअली ही तैयार किया 
जाता है। ऑनलाइन सुरक्षा को और ज्यादा 
पुख्ता कर धीरे-धीरे फाइलों का मैनुअल मूवमेंट 
भी ऑनलाइन किया जाएगा।

w हर फाइल की लोकेशन अपडेट रहेगी, जिससे फाइलों का तेजी से मूवमेंट 
होगा।

w ई-ऑफिस सिस्टम में लिपिक से लेकर मुख्य सचिव तक फाइल निपटाने 
की समय सीमा तय की गई है।

w तय समय पर फाइल आगे नहीं बढ़ाई गई, तो संबंधित अफसर को इसकी 
वजह भी बतानी पड़ेगी।

w बिना किसी कारण के फाइल को नहीं रोका जा सकेगा। इसके बाद भी 
फाइलें लंबित रहती हैं, तो संबंधितों पर कार्रवाई की जा सकेगी।

w इमरजेंसी में एक ऑफिस से दूसरे ऑफिस में अधिकारियों को फाइल 
लेकर आना-जाना नहीं पड़ेगा। एक क्लिक पर फाइल सामने स्क्रीन पर 
मिल जाएगी।

ई-फाइलिंग सिस्टम का फायदा

30 में से केवल 5 मंत्री अपना रहे डिजिटल व्यवस्था
मंत्रालय में सिर्फ मुख्य सचिव का दफ्तर पूरी तरह पेपरलैस, ई-ऑफिस सिस्टम में छोटे जिले आगे

नीमच। नगर पालिका परिषद नीमच 
द्वारा नगर पालिका अध्यक्ष श्रीमती स्वाति-
गौरव चौपड़ा के मार्गदर्शन में चलाए जा 
रहे विकास कार्यों की श्रृंखला में सोमवार 
26 मई को शहर के वार्ड क्रमांक 9 स्थित 
ग्वालटोली तालाब पर भाजपा जिला अध्यक्ष 
श्रीमती वंदना खंडेलवाल एवं नगर पालिका 
अध्यक्ष श्रीमती स्वाति-गौरव चोपड़ा ने एक 
करोड़ 4 लाख 81 हजार की लागत से 
वार्ड क्रमांक 9 स्थित ग्वालटोली तालाब 
पर होने वाले सौंदर्यकरण एवं रिज्यूविनेश 
कार्य का भूमिपूजन अन्य अतिथिगणों एवं 
वार्ड वासियों की उपस्थिति में किया।

कार्यक्रम में भाजपा मंडल अध्यक्ष 
दारासिंह यादव, पूर्व जिला पंचायत अध्यक्ष 
श्रीमती अवंतिका जाट, नपा सभापति 
श्रीमती छाया जायसवाल, नीरज अहीर, 
ग्वाला समाज के प्रमुख धन्नालाल पटेल, 
श्यामलाल चौधरी, प्रजापति समाज 
के अध्यक्ष राजकुमार प्रजापति, महेश 
प्रजापति, वार्ड पार्षद हरगोविंद दीवान, 

भाजपा महिला मोर्चा जिला अध्यक्ष श्रीमती 
मीना जायसवाल, पूर्व मंडल अध्यक्ष 
योगेश जैन, पार्षद श्रीमती सुमित्रा-मुकेश 
पोरवाल, राकेश किलोरिया, आलोक 
सोनी, रुपेंद्र लौक्स, योगेश कविश्वर, शशि 
कल्याणी, दुर्गाशंकर भील, राकेश सोनकर, 
इकबाल कुरैशी, स्वच्छता एंबेसडर विवेक 
खंडेलवाल, पूर्व एल्डरमेन संतोष पंजाबी, 
शौकीन पामेचा, जगदीश बागड़ी, राजाराम 
पाटीदार, राजेंद्र परिहार आदि भी मंचासीन 
थे। कार्यक्रम पश्चा्त् उपस्थित अतिथियों 
ने वाटिका में क्षेत्रवासियों की उपस्थिति में 
पोधारोपण भी किया। कार्यक्रम के प्रारंभ में 
वार्ड के निवासियों एवं उपस्थित पार्षदगणों 
ने मंचासीन अतिथियों  का पुष्पहार से 
स्वागत किया।

कार्यक्रम को संबोधित करते हुए नपा 
अध्यक्ष श्रीमती चौपड़ा ने अपने उद्बोधन 
में कहा कि हम सभी पार्षदगणों के सहयोग 
से शहर का चौमुखी विकास करने के लिए 
निरंतर प्रयासरत है। हमारे इस प्य।रे से शहर 

में खूबसूरत चोड़ी चोड़ी सड़के हो, सुंदर 
बगीचे हो, पर्यटक स्थल हो, हमारा शहर 
स्वच्छ व सुंदर हो यही सोच लेकर हम  
शहर विकास को गति प्रदान कर रहे हैं और 
इसी उद्देश्य से आज एक करोड़ से अधिक 
लागत का तालाब सौंदरीकरण कार्य का 
भूमिपूजन किया जा रहा है। यह ग्वालटोली 
तालाब शहर का प्रमुख पर्यटक स्थल बनेगा 
और आसपास के सभी वार्डों के नागरिकों 
को घूमने के लिए दूर नहीं जाना पड़ेगा। इस 
अवसर पर भाजपा जिला अध्यक्ष श्रीमती 
वंदना खंडेलवाल ने प्रधानमंत्री मोदी जी के 
नेतृत्व में महिलाओं व अन्य सभी वर्गों के 
लिए चलाई जा रही योजनाओं व मुख्यमंत्री 
मोहन जी यादव के नेतृत्व में प्रदेश सहित 
नीमच शहर में हो रहे विकास कार्यों की 
जानकारी देते हुए कहा कि भाजपा जो 
कहती है वह करती है। हमने जनता से 
जो वादे किए थे उन्हें विधायक दिलीपसिंह 
परिहार के मार्गदर्शन व बहिन स्वाति 
चोपड़ा के नेतृत्व में पूरे कर रहे हैं। कार्यक्रम 

को भाजपा मंडल अध्यक्ष दारासिंह यादव, 
पूर्व मंडल अध्यक्ष योगेश जैन, जलकल 
सभापति श्रीमती छाया जायसवाल ने भी 
संबोधित किया।

कार्यक्रम की शुरुआत में स्वागत भाषण 
देते हुए वार्ड 9 से पार्षद हरगोविंद दीवान 
ने कहा कि मेरे वार्ड अंतर्गत आने वाले इस 
ग्वालटोली तालाब के सौंदर्यकरण के लिए 
लंबे समय से मेरे द्वारा प्रयास किया जा 
रहा था। परिषद में 2 वर्ष पूर्व 16 जनवरी 
2023 को प्रस्ताव पारित होने के बाद से 
इन दो सालों तक के समय से इस प्रोजेक्ट 
के लिए नगर पालिका व हम सभी प्रयासरत 
थे। तब जाकर हमें यह एक खूबसूरत 
ग्वालटोली तालाब के सौंदर्यीकरण की 
सौगात मिली है।

 कार्यक्रम का संचालन श्री राजेश पप्पू 
मंगल ने किया व आभार पार्षद श्रीमती 
सुमित्रा पोरवाल ने व्यक्त किया। कार्यक्रम 
में नपा कार्यालय अधीक्षक कन्हैयालाल 
शर्मा, सहायक यंत्री अभिलाषा चौरसिया, 

उपयंत्री अंबालाल मेघवाल, ओपी परमार, 
नईम खान, एनयुएलएम के अधिकारी 
प्रवीण आर्य, क्षेत्र के भेरूलाल चौहान, 
प्रहलाद दीवान, पंकज अजमेरा, सोनू 
शर्मा, विजय अजमेरा, दीपक मेहरा, 
मुकेश कुशवाह, श्री श्यामलाल मालवीय, 
नारायण चौहान, धरम लोहार, जीतू चौहान, 
भारतसिंह लोहार, दौला लोहार, मोना सफ़ा, 
श्रीमती प्रेमबाई चौहान, श्रीमती दीप्ति 
जोशी, श्रीमती अंजली कलोसिया, श्रीमती 
भगवती दीवान, अनीता दीवान, सुशील 
चौहान, श्रीमती सोनू शर्मा, श्रीमती उषा 
चौहान, रेखा कलसिया, सीता भील, राधा 
सालवी, कैलाश दीवान, रामसिंह पटेल, 
विक्की कुमार, जितेंद्र सुराह, राकेश थम्मार, 
दिनेश मेहरा, हरि मेहरा कैलाश प्रजापति, 
दिनेश पटेल, सरदार लोहार, चेतन दीवान 
सहित बड़ी संख्या में वार्ड के महिला, पुरुष 
एवं युवाजन उपस्थित थे। भूमिपूजन का 
कार्यक्रम गणेश मंदिर के पुजारी केशवानंद 
चतुर्वेदी ने संपन्न कराया।

ग्वालटोली तालाब बनेगा शहर का प्रमुख पर्यटक स्थल
भाजपा जिलाध्यक्ष व नपाध्यक्ष के हाथों हुआ एक करोड़ के सौंदर्यीकरण कार्य का भूमिपूजन, अतिथिगणो ने पौधारोपण भी किया

भानपुरा। गरोठ भानपुरा विधानसभा क्षेत्र के वरिष्ठ 
कांग्रेस नेता मीणा रावत समाज के पुर्व जिलाध्यक्ष, पुर्व 
जनपद प्रतिनिधि ग्राम बाबुल्दा निवासी कंवरलाल रावत 
मीणा का 26 मई कि शाम आकस्मिक निधन हो गया। आप 
लगभग 80 वर्ष कि आयु के थे। अंतिम संस्कार बाबुल्दा में 
27 मई को किया गया। अंतिम यात्रा में बड़ी संख्या गणमान्य 

नागरिक आमजन व समाजजनों ने हिस्सा लिया व रावत को 
भावभीनी श्रद्धांजलि अर्पित कि उल्लेखनीय है कि आज भी 
बाबुल्दा गांव से लोकसभा, विधानसभा चुनावों में हमेशा 
कांग्रेस जीतती है। इसका श्रेय स्वर्गीय कंवरलाल रावत का 
कांग्रेस पार्टी के प्रति निष्ठा व समर्पण भाव जिससे विपरीत 
हालात में भी बाबुल्दा से कांग्रेस पार्टी बढ़त में रहती आई है।

वरिष्ठ कांग्रेस नेता पुर्व जनपद प्रतिनिधि कंवरलाल रावत का निधन

मंदसौर 26 मई 
(निप्र)। शहर के 
नवलखा बिड स्थित 
एयर स्ट्रीप पर ग्लोबल 
कनेक्ट एविएशन प्राइवेट 
सर्विस लिमिटेड के पैरा  
मोटर फ्लाइंग ओर पैरा 
ग्लाइडिंग ( विच ) 
सेवा का आनंद लेने 
सांसद सुधीर गुप्ता पहुचे  
इस दौरान उन्होंने पैरा 
ग्लाइडिंग  का भी आनंद 
लिया । सबसे खास 
बात यहां इस दौरान 
सांसद सुधीर गुप्ता पेंट 

शर्ट पहने दिखे फॉर्मल पेण्ट शर्ट में सांसद गुप्ता एक अलग ही अंदाज में 
दिख रहे थे, उन्होंने पैराग्लाइडिंग के दौरान कि कुछ तस्वीरे अपने शोशल 
मीडिया अकॉउंट पर भी साझा की है। इस अवसर पर पूर्व विधायक 
यशपाल सिंह सिसोदिया, मंडल अध्यक्ष विनोद डगवार, उद्योगपति विजय 
सुराणा सहित कंपनी के अधिकारी, कर्मचारी उपस्थित थे।

सांसद सुधीर गुप्ता ने भरी ऊंची उड़ान

नीमच 27 मई (िनप्र)। 
कलेक्टर हिमांशु चन्द्रा के 
निर्देशन में जिला परिवहन 
अधिकारी नंदलाल गामड़ 
और टीम ने यातायात नियमो 
के अंतर्गत सुरक्षा की दृष्टि से 
वाहनों की चेकिंग कर चालानी 
कार्यवाही की है। 

इस संबंध में परिवहन 
कार्यालय नीमच से प्राप्त 
जानकारी के अनुसार परिवहन 
विभाग ने मध्य प्रदेश शासन 
द्वारा चलाए जा रहे वाहनों 
की विशेष जांच अभियान के  
तहत अवैध रूप से बसों में 

ओवरलोड पर कार्रवाई करते 
हुए यात्री बसों की चेकिंग की 
।साथ ही ओवरलोडिंग वाहनों 
पर भी चालानी कार्रवाई करते 
हुए समझाइश दी। इस दौरान 
व्यवसायिक वाहनों से 15 दिन 
में एक लाख 20 हज़ार रूपये 
का शमन शुल्क वसूला गया है। 
इस दौरान परिवहन अधिकारी 
नंदलाल गामड़, एवं सहायक 
सर्व सुमित चौहान, नारायण 
सिंह, वीरेंद्र सिंह, अजय 
प्रजापति भी मौजूद रहे। इस 
प्रकार की चालानी कार्यवाही 
लगातार जारी रहेगी।

विशेष चेकिंग अभियान के तहत 15 दिनों में 
1.20 लाख रूपये शमन शुल्क वसूला

कार्यालय पुलिस थाना नीमच 
केंट जिला नीमच

विज्ञप्ति
सर्व साधारण को सूचना दी जाती है कि 

थाना नीमच में विभिन्न धाराओं में जप्त शुदा दो 
/ चार पहिया वाहनों में 293 जप्त शुदा वाहन 
मालिकों के संबंध में कोई दावा आवेदन प्रस्तुत 
नही किया है। जप्त शुदा वाहन थाना परिसर 
नीमच केंट में काफी समय से खड़े होकर 
अनुपयोगी एवं कण्डम हो रहे है। उक्त वाहनों 
की नीलामी की कार्यवाही जिला दंडाधिकारी 
महोदय के आदेश से की जा रही है। यदि 
किसी व्यक्ति को नीलामी होने वाले वाहनो में 
वैध आपत्ति है तो दिनांक 06.06.2025 पूर्व 
अनुविभागीय अधिकारी (राजस्व विभाग) 
नीमच से संपर्क करें। दिनांक 06.06.2025 
के पश्चात किसी प्रकार की आपत्ति पर कोई 
विचार नही किया जावेगा।

थाना प्रभारी 
थाना नीमच केंट

स्वत्वाधिकारी, सम्पादक, प्रकाशक एवं मुद्रक ऐश्वर्य शर्मा के लिए माँ भगवती प्रिन्टर्स बंगला नं. 23, आईडीबीआई बैंक के सामने, नीमच, जिला-नीमच, मध्यप्रदेश से मुदित एवं प्रकाशित। सम्पर्कः 9407423966। सभी विवादों का न्याय क्षेत्र नीमच होगा।

मालवा फर्स्ट

मन्दसौर 26 मई । दिल्ली-
मुंबई एक्सप्रेस-वे पर महिला के 
साथ आपत्तिजनक हरकतें करने 
वाले भाजपा नेता मनोहर धाकड़ 
ने रविवार को डेढ़ बजे भानपुरा 
थाने पर सरेंडर कर दिया। इसके 
बाद पुलिस ने करीब तीन घंटे तक 
आरोपी धाकड़ से पूछताछ की। 
भाजपा का वीडियो सोशल मीडिया 
पर जमकर वायरल हुआ था।

सेटलमेंट के लिए मांगे गए 1 लाख 
रुपए - सूत्रों की माने तो पुलिस की पूछताछ 
में आरोपी मनोहर धाकड़ ने बताया कि उससे 
6-7 सात लोग कुछ देर बाद एक्सप्रेस वे 
पर मिले। उससे कहा कि तुमने जो गलत 

काम किया। इसका वीडियो बन गया है। यह 
वीडियो वायरल ना हो इसके लिए एक लाख 
रुपए दो।

20 हजार में हुई डील - इस दौरान 
धाकड़ ने काफी हाथ पैर जोड़े उसके बाद 
20 हजार रुपए में बात तय हुई ओर जेब में 

रखे 20 हजार रुपए ब्लैकमेल करने वालों 
को दिए। जिसके बाद धाकड़ और महिला 
कार से निकल गए। आरोपी धाकड़ से 
एसडीओपी दिनेश प्रजापति और थानाप्रभारी 
आरसी डांगी ने देर तक अलग-अलग 
पूछताछ की।

सूत्रों की मानें तो भानपुरा पुलिस भाजपा 
नेता मनोहर धाकड़ की कॉल डिटेल भी 
निकल रही है। जिसमें यह देखा जाएगा 
किन-किन लोगों से धाकड़ ने बात की है। 
उसमें शामिल सभी लोगों को बुलाकर पुलिस 
पूछताछ भी की जाएगी। इसके अलावा 
एक्सप्रेस वे से जिन कर्मचारियों की सूची 
मिलेगी। उन सभी से भी पूछताछ की जाएगी। 
एक्सप्रेस के अधिकारियों ने तीन कर्मचारियों 

को निकालने की बात कही है। ऐसे में उन 
तीन कर्मचारियों पर ब्लैकमेलिंग को लेकर 
पूछताछ की जाएगी।

इस पूरे मामले पर पुलिस अधीक्षक 
अभिषेक आनंद ने कहा कि आरोपी से 
पूछताछ की गई है। तहसील न्यायालय में 
पेश किया था। जहां से आरोपी आरोपी 
धाकड़ को जेल भेज दिया गया। एक्सप्रेस 
वे से सूची आना शेष है। सूची में जिनके 
नाम होगें। सभी कर्मचारियों से पूछताछ की 
जाएगी। जिन तीन कर्मचारियों को निकाला 
है, उनसे पूछताछ कर आगे की काईवाई की 
जाएगी। घटनाक्रम के आधे घंटे बाद का एक 
फुटेज भी निकाला जा रहा है। उस फुटेज के 
बाद आगे की कार्रवाई भी की जाएगी।

दिल्ली-मुंबई एक्सप्रेस-वे पर ‘डर्टी कांड’ करने वाले 
नेता से सेटलमेंट के लिए मांगे गए थे 1 लाख रुपए

भोपाल 26 मई (एजेंसी) । मध्य प्रदेश के भोपाल, इंदौर, 
उज्जैन सहित प्रदेश के विभिन्न शहरों में हिंदू लड़कियों के साथ 
दुष्कर्म और ब्लैकमेलिंग की कई घटनाएं हाल ही में एक-
एककर सामने आई हैं। सभी घटनाओं में समान बात यह भी 
पता चली है कि आरोपित हिंदू लड़कियों को फंसाने के बाद 
उन्हें इस्लाम की शिक्षा दे रहे थे।

आरोपित लड़कियों में सनातन परंपरा के विरुद्ध जहर भरते 
और फिर समझाते कि हमारी दुआ में बहुत ताकत होती है। 
उनका ब्रेन वाश कर उन्हें बताते थे कि कलमा क्या होता है। 
रोजा क्यों रखा जाता है। हमारे इस्लाम में पद्धति कठिन जरूर 
है लेकिन दुआ जल्दी स्वीकार होती है।

पीड़ित लड़कियों के बयान और बरामद साक्ष्यों से ऐसे 
कई तथ्य मिले हैं, जिससे पता चलता है कि फरहान और 
उसके साथियों का यह संगठित अपराध कई वर्षों से चला आ 
रहा था। भोपाल में दुष्कर्म और ब्लैकमेलिंग कांड के मुख्य 
आरोपित फरहान के ही मोबाइल में पुलिस को 64 लड़कियों के 
आपत्तिजनक वीडियो मिले हैं। इनमें से 58 टीआईटी कॉलेज 
में पढ़ चुकी हैं।

जोया लड़कियों को फोन करती थी - हिंदू लड़कियों 
को फंसाने में फरहान की बहन जोया उसकी और अन्य 
आरोपितों की मदद किया करती थी। पीड़ित लड़कियों ने बताया 
कि जब वे फरहान से दूर जाने का प्रयास करती थी, तब जोया 

उन्हें फोन किया करती थी कि फरहान भाई अपसेट हैं। भाई 
आपको बहुत मानते हैं, आप उनसे एक बार बात कर लो।

जोया भी वीडियो वायरल करने की धमकी देती 
थी - एक पीड़िता ने जब जोया से दुष्कर्म और ब्लैकमेल की 
शिकायत की। उससे कहा कि फरहान के मोबाइल से वीडियो 
डिलीट कर दो, वह हमारे वीडियो वायरल करने की धमकी 
देता है, तो जोया ने डराया कि ज्यादा बोला तो भाई बाद में 
करेगा, मैं तेरे वीडियो पहले वायरल कर दूंगी। लापरवाही का 
चरम यह है कि इन तथ्यों के सामने आने के बाद भी भोपाल 
पुलिस ने जोया व फरहान के अन्य स्वजन को आरोपित नहीं 
बनाया।

भोपाल में हिंदू लड़कियों को इस्लाम की शिक्षा भी दे रहे थे रेप और ब्लैकमेलिंग के आरोपी

नीमच 27 मई (िनप्र)। नीमच 
में प्रधानमंत्री विश्वकर्मा योजना से 
लोगों का जीवन खुशहाली की ओर 
बढ़ रहा है। प्रधानमंत्री नरेंद्र मोदी 
द्वारा लागू पीएम विश्वकर्मा योजना 
से हर वर्ग के लोगों की जिंदगी 
संवर रही है। 

यह योजना देश के गरीब 
कारीगरों और शिल्पकारों को 
विकास की मुख्यधारा के साथ 
जोड़ने के लिए प्रारंभ की गई 
है। इस योजना का मुख्य उद्देश्य 
पारंपरिक कारीगरों और शिल्पकारों 
को आर्थिक रूप से मजबूत करना 
है। प्रधानमंत्री नरेंद्र मोदी ने पीएम 
विश्वकर्मा योजना की दिसंबर 
2023 को विश्वकर्मा जयंती के 
अवसर पर शुरूआत की थी। 
पीएम विश्वकर्मा योजना के 
अंतर्गत बेरोजगार लोगों स्वरोजगार 

प्रशिक्षण एवं ऋण के माध्यम से 
रोजगार एवं स्वरोजगार उपलब्ध 
कराया जा रहा है। इस योजना में 
सरकार द्वारा बढ़ई, लोहार, राज 
मिस्त्री, सुनार, कुम्हार, दर्जी, नाई, 
मोची, मूर्तिकार, खिलौना निर्माता 
आदि परम्परागत रोजगार से जुड़े 
लोगों को आर्थिक सहायता और 
कौशल विकास प्रशिक्षण प्रदान 
किया जा रहा है।

नीमच के पास दुदरसी गांव 
में भी एक राज मिस्त्री (मकान 
बनाने का कार्य) गोपाल गायरी 
ने इस योजना का लाभ लिया हैं। 
इस योजना से गोपाल को पहले 
7 दिवसीय प्रशिक्षण दिया गया। 
प्रशिक्षण के दौरान चार हजार रूपये 
की राशि मिली। इसके बाद उन्हें 
बैंक द्वारा विश्वकर्मा योजनांतर्गत 
एक लाख रुपए का ऋण भी मिला। 

प्रधानमंत्री विश्वकर्मा योजना से खुली 
स्वरोजगार एवं आत्मनिर्भरता की राह

नि:शुल्क ट्रेनिंग के साथ मिली आर्थिक मदद

नीमच 27 मई (निप्र)। नीमच 
जिले के ग्राम धनेरियाकलां की मधु 
कुंवर ने आजीविका समूह से जुडने 
के बाद गणवेश सिलाई का कार्य 
प्रारंभ किया और बैंक सखी के पद 
पर कार्यरत हो कर समाज में खुद 
की एक नई पहचान बनाई है। साथ 
ही अपनी आर्थिक स्थिति को भी 
सुधारा है। 

समूह में जुड़ने से पहले वह 
गृहणी के रूप में कार्य करती थी 
तथा उसके परिवार की आर्थिक 
स्थिति भी ठीक नही थी। उसके 
पति दूसरे लोगो के वाहन चलाने 
का कार्य करते थे। जिससे परिवार 
का पालन पोषण करने में काफी 
कठिनाई आ रही थी। समूह से 
जुड़ने से पहले वह घर से बाहर 
नही जाती थी। इस वजह से उसे 

कोई जानता भी नहीं था।
स्व सहायता समूह से जुड़ने के 

बाद मधुकुंवर को गणवेश सिलाई 
का कार्य मिला। आजीविका मिशन 
द्वारा उनका चयन बैंक सखी के 
लिए किया गया। 

इस पद पर चयन के बाद वह 
बैंक जाने लगी और बैंकिग प्रकिया 

समझने में आजीविका मिशन एवं 
बैंक से सहयोग मिला। आज वह 
बैंक सखी का कार्य बेहतर ढंग 
से कर रही है। लोगों को बैंकिग 
प्रक्रिया समझाने में सहयोग कर रही 
है। जब उनके समूह जय बंजरग 
बली स्व सहायता समूह को एक 
लाख रूपये की राशि मिली, तो 

उन्होने 25 हजार रूपये का ऋण 
लेकर, कपड़ों की सिलाई कार्य का 
प्रांरभ किया, इससे उन्हें प्रतिदिन दो 
सौ रूपये की आमदनी होने लगी 
और प्राप्त लाभ से उन्होने समूह 
से लिया हुआ ऋण नियत समय 
में समूह को वापस कर दिया। पुनः 
मधुकुंवर ने 40 हजार की राशि 
का ऋण लिया और स्वयं थोडी 
राशि मिलाकर एक वाहन खरीदा, 
जिससे उनके पति को भी रोजगार 
मिल गया। अब वह हर महीने 10 
से 12 हजार रूपये की आमदनी 
प्राप्त कर रही है।

आजीविका मिशन से जुड़ने 
से उसकी एक नई पहचान बन 
गई है, और वह समाज की अन्य 
महिलाओं के लिये प्ररेणा स्त्रोत बन 
गई है।

स्वावलम्बी महिला, सशक्तराष्ट्र ः महिला सशक्तिकरण की 
मिसाल बनी मधुकुंवर, बैंक सखी के रूप में बनाई अपनी पहचान

उन्होंने अपने राज मिस्त्री (मकान 
बनाने का कार्य) के कार्य में ऋण 
राशि का उपयोग किया। 

गोपाल ने प्राप्त ऋण राशि से 
मकान निर्माण में मिस्त्री के कार्य 
में आनेवाले उपकरण एवं सामग्री 
खरीदी और अपने व्यवसाय 
को आगे बढ़ाया। इससे उसका 
जीवन खुशहाल और समृद्ध हुआ 
हैं। पीएम विश्वकर्मा योजना से 
मिली आर्थिक सहायता के बाद 
अब गोपाल और उनका परिवार 
प्रधानमंत्री जी को धन्यवाद दे 
रहा ह।ै

नीमच 27 मई (निप्र)। 
जल की सुरक्षा जीवन की सुरक्षा 
के उद्देश्य को लेकर प्रदेश भर 
में जल गंगा संवर्धन अभियान 
के तहत कुएं बावड़ी तालाबों 
नदी नालों को स्वच्छ रखने हेतु 
नगरपालिका नीमच द्वारा जिला 
कलेक्टर श्री हिमांशु चंद्रा के निर्देश 
पर नगरपालिका अध्यक्ष श्रीमती 
स्वाति गौरव चोपड़ा के मार्ग दर्शन 
में नगरपालिका नीमच, संकल्प 
पर्यावरण मित्र संस्था के साथ ही 
समाज सेवीयो, पत्रिका द्वारा नीमच 
शहर में निरन्तर जल गंगा संवर्धन 
अभियान चलाया जा रहा है 
अभियान के तहत मंगलवार दिनांक 
27 मई को ग्वाल टोली बरूखेडा 
मार्ग, गाडोलिया बस्ती स्थित 
आरोग्य सेवा मंदिर परिसर के कुएं 

की साफ-सफाई कर कुएं में से 
प्लास्टिक पोलेथिन थैलियां,फुल 
पत्ती, गंदा कचरा निकाल कर कुएं 
की साफ-सफाई की गई इसके 
पश्चात परिसर से प्लास्टिक 
पोलेथिन थैलियां गंदा कचरा आदि 
एकत्रित किया गया, नगरपालिका 
की जेसीबी की मदद से परिसर में 
बिखरे पड़े पत्थर एवं गन्दे कचरे 
के ढेर लगा कर परिसर की साफ-
सफाई की गई इस अवसर पर 
क्षेत्र के पार्षद हरगोविंद दिवान ने 
क्षेत्र वासियों एवं गोडोलिया बस्ती 
के लोगों को जल बचाओ जीवन 
बचाओ की जानकारी देते हुए कहा 
कि जल को व्यर्थ न बहाएं, कुएं 
के जल को दुषित होने से बचाएं, 
कुएं में किसी भी प्रकार का कचरा 
फुल मालाएं आदि न डालें,जल 

को शुद्ध रखना आप सभी का 
दायित्व है दुषित जल से स्वास्थ्य 
पर बुरा असर पड़ता है, बच्चों को 
भी समझाए जल को दुषित होने 
से बचाएं,अभियान में क्षेत्र के 
पार्षद हरगोविंद दिवान, संकल्प 
पर्यावरण मित्र संस्था के संरक्षक 
इंजिंनियर नवीन कुमार अग्रवाल, 
अध्यक्ष किशोर बागड़ी, उपाध्यक्ष 
राजकुमार सिन्हा, जगदीश शर्मा, 
नगरपालिका के केमिस्ट सुरेश 
पंवार, संजय शर्मा, शेरू चौहान, 
किशन धाकड़, दशरथ, चुन्नीलाल, 
कचरूलाल, दुर्गा शंकर, दिलीप 
नायक, पत्रिका एवं  सुरेश लोक 
शिक्षण समिति के राजेंद्र सिंह, के 
साथ ही छोटे छोटे बच्चों  आदि ने 
प्रातः 8 से 10 बजे तक श्रमदान 
कर सहभागिता निभाई ।

ग्वाल टोली गाडोलिया बस्ती स्थित कुएं 
पर चलाया जल गंगा संवर्धन अभियान

नीमच । शहर ब्लॉक कांग्रेस कमेटी नीमच ने मंगलवार को भारत 
के प्रथम प्रधानमंत्री जवाहर लाल नेहरू की पुण्यतिथि गांधी भवन पर 
मनाई इस अवसर पर जिला अध्यक्ष अनिल चौरसिया, ब्लॉक अध्यक्ष 
मोनू लोक्स, संगठन मंत्री बर्जेश मित्तल, बाबू सलीम,ब्रजेश सक्सेन, 
महिला जिला अध्यक्ष आशा शाभर, बेबी महेरा, मनोहर अम्ब,धर्मन्द्र सिंह 
परिहार,मीना कुरील, हारून रशीद , डॉ प्रथ्वी सिंह वर्मा ,राम गोपाल, 
हुसैन कारपेंटर आदि सभी ने विनम्र श्रद्धांजलि दी ।

ब्लॉक कांग्रेस कमेटी ने नेहरू की 
पुण्यतिथि पर श्रद्धांजलि दी

नीमच । श्री सीताराम जाजू 
शासकीय कन्या स्नातकोत्तर 
महाविद्यालय नीमच में नए सत्र 2025 
26 के प्रवेश प्रारंभ हो गए हैं प्राचार्य डॉ. 
एन.के.डबकरा ने बताया कि छात्राओं 
हितार्थ हेल्प सेंटर व काउंसलिंग 
की व्यवस्था पूरे कार्य दिवस के 
दौरान महाविद्यालय में रखी गई है । 
काउंसलिंग कक्ष में महाविद्यालय के 
सभी विषय विशेषज्ञ उपस्थित रहते हैं 
व नव प्रवेश हेतु आने वाली छात्राओं 
को नवीन शिक्षा नीति के अंतर्गत 
विषयों का विवरण और साथ ही साथ 
सभी विषयों में करियर विकल्पों की 
विस्तृत जानकारी हेतु छात्राओं का 
मार्गदर्शन करते हैं । साथ ही इंटरनेट 
व कंप्यूटर की सुविधा के साथ हेल्प 
सेंटर की भी व्यवस्था छात्राओं के 
लिए की गई है महाविद्यालय के हेल्प 
सेंटर में उन छात्राओं को पंजीकरण 

में सहायता उपलब्ध करवाई जा 
रही है जो अपने स्तर पर पंजीकरण 
नहीं कर पा रही हैं । प्रथम चरण में 
छात्राओं का पंजीकरण भी निःशुल्क 
किया जा रहा है। उच्च शिक्षा विभाग के 
आदेशानुसार महाविद्यालय में इस वर्ष 
नवाचार के अंतर्गत एक रोजगारोन्मुखी 
नवीन पाठ्यक्रम प्रारंभ किया जा रहा 
है, यह पाठ्यक्रम बीएससी हेल्थ केयर 

मैनेजमेंट है जो की युवा छात्राओं के 
कौशल विकास के साथ.साथ रोजगार 
उपलब्धि में भी सहयोगी साबित होगा। 
बीएससी हेल्थ केयर मैनेजमेंट कोर्स 
(ए.ई.डी.पी.अप्रेंटिसशिप एंबेडेड 
डिग्री प्रोग्राम) के अंतर्गत प्रवेश लेने 
वाली छात्राओं को तृतीय वर्ष के दौरान 
अप्रेंटिसशिप के लिए ₹8000 प्रति माह 
स्टाइपेंड के रूप में  प्रदान किए जाएंगे।

जाजू कॉलेज में नए सत्र के प्रवेश प्रारंभ

रोजगारोन्मुखी पाठ्यक्रम बीएससी हेल्थ 
केयर मैनेजमेंट के नए कोर्स की शुरुआत

नीमच । पालक 
महासंघ मध्य प्रदेश 
के प्रदेश अध्यक्ष 
माननीय कमल 
विश्वकर्मा आज 28 
मई2025 बुधवार को 
एक दिवसीय नीमच 
प्रवास पर आ रहे हैं 
। इस संबंध जानकारी 
देते हुए पालक संघ जिला ईकाई 
नीमच के जिला मीडिया प्रभारी 
कपिल शुक्ला द्वारा बताया कि 
कमल विश्वकर्मा नीमच जिला 
मुख्यालय पर आज जागीड ब्राह्मण 
समाज मंदिर जवाहर नगर नीमच 
के सभागार में दोपहर 12:30 बजे 
संघ की जिला एवं तहसील इकाईयों 
के जिला एवं तहसील अध्यक्ष एवं  
पालक संघ के सभीपदाधिकारियों  
महिला विंगकी सभी पदाधिकारियों 
की उपस्थिति में आयोजित विशेष 
बैठक को संबोधित करेंगे । बैठक 
में निजी शिक्षण संस्थाओं में छात्र-
छात्राओं एवं उनके अभिभावकों 

के हितों के संरक्षण 
एवं शासन की और 
से निजी स्कूलों के 
लिए जारी गाइड लाइन 
का पालन करने निजी 
स्कूलों में ली जाने 
वाली फीस से संबंधित 
जानकारी एवं अन्य 
सुविधाओं का लाभ 

दिलाने संबंधी शासनादेश का 
पालन करने के लिए आवश्यक 
मार्गदर्शन देंगे। पालक संघ जिला 
इकाई नीमच के जिला अध्यक्ष 
जगदीश शर्मा एवं महिला विंग 
जिला अध्यक्ष प्रियंका कविश्वर ने 
सभी जिला एवं तहसील स्तर के 
पदाधिकारीयों से आयोजित छात्र-
छात्राओं एवं उनके अभिभावकगणों 
के संरक्षण हेतु आयोजित विशेष 
बैठक में निर्धारित समय पर 
उपस्थित रहने का अनुरोध किया 
है । उक्त जानकारी संघ के जिला 
सचिव श्रवण शर्मा "राज" द्वारा प्रेस 
नोट के माध्यम से जारी की गई।

प्रदेश अध्यक्ष कमल विश्वकर्मा की अध्यक्षता 
में पालक संघ की बैठक आयोजित

भोपाल 26 मई (एजेंसी)। 
प्रदेश में पंचायत राज संस्थाओं के 
उपचुनाव के लिए राज्य निर्वाचन 
आयोग ने मतदाता सूची का 
कार्यक्रम तय कर दिया गया है। 
इसमें कहा गया है कि एक जनवरी 
2025 को आधार मानकर नए 
मतदाताओं के नाम शामिल किए 
जाएंगे। रजिस्ट्रीकरण अधिकारी 
25 जून को ग्राम पंचायत और 
अन्य सार्वजनिक स्थानों पर 
मतदाता सूची का अंतिम प्रकाशन 
करेंगे। आयोग द्वारा जारी कार्यक्रम 
के अनुसार सभी रजिस्ट्रीकरण 
अधिकारी आज शाम तक 
अधिकारियों को प्रशिक्षण देने और 
शिफ्टिंग सूची के सत्यापन का कार्य 
करेंगे। इसके बाद मतदाता सूची 
तैयार किए जाने का काम शुरू 
होगा। इसके लिए जो भी कर्मचारी 
तैनात किए जाएंगे उन्हें आयोग द्वारा 
तय समय सीमा में मतदाता सूची में 
बदलाव कर देना होगा ताकि चुनाव 
कार्यक्रम तय किए जा सकें।

ऐसे चलेगा कार्यक्रम - 
मतदाता सूची बनाने वाले वेण्डर 
30 मई को शिफ्टिंग, जांच और 
संशोधन के लिए चेकलिस्ट 
रजिस्ट्रीकरण अधिकारी को देंगे। 
दाता सूची के प्रारूप का प्रकाशन 
5 जून को किया जाएगा। इस संबंध 
में मतदाताओं तथा जनप्रतिनिधियों 
को जानकारी देने के लिए 5 और 6 
जून को स्टैंडिंग कमेटी की बैठक 
आयोजित की जाएंगी। मतदाता 
सूची के संबंध में दावे-आपत्तियां 
5 से 11 जून तक प्राप्त की जाएंगी। 

दावे आपत्तियों का निराकरण 
17 जून तक किया जाएगा। इसकी 
चेकलिस्ट 20 जून तक तैयार 
करके चेकलिस्ट में सुधार के बाद 
21 जून को वेण्डर को उपलब्ध 
करा दिया जाएगा। फोटोयुक्त 
मतदाता सूची 23 जून तक 
रजिस्ट्रीकरण अधिकारी एवं वेण्डर 
द्वारा जनरेट की जाएगी। इसे 23 
जून को ही वेबसाइट पर अपलोड 
किया जाएगा।

पंचायतों में उपचुनाव कराने 
मतदाता सूची बनेगी

राज्य निर्वाचन आयोग ने जारी किया कार्यक्रम, 
एक माह में जुड़ेंगे-हटेंगे नाम

नीमच 27 मई (िनप्र)। 
एडीएम श्रीमती लक्ष्मी गामड़ द्वारा 
पुलिस थाना जावद के अपराध 
क्रमांक 353/2024 म.प्र.गौवंश 
वध प्रतिषेध अधिनियम 2004 एवं 
म.प्र.कृषि पशु परिरक्षण अधिनियम 
म.प्र.पशु क्रुरता अधिनियम में 
जप्तशुदा आयसर कंपनी का 
ट्रक वाहन क्रमांक यू.पी.93डी.
टी.1907 एवं उसमें परिवहन 
किए जा रहे 12 गाय एवं 3 बछडे़ 
कुल 15 नग गौवंश शासन हित 
में राजसात करने का आदेश जारी 
किया हैं।

म.प्र.गौवंश वध 
प्रतिषेध अधिनियम के 
तहत वाहन राजसात

नीमच 27 मई (निप्र)। शा. मॉडल उ.मा.वि. 
(कर्मचारी कॉलोनी के पास, कनावटी) नीमच में 
प्रवेश चयन परीक्षा से किया जाता है। चयन परीक्षा 
से उत्तीर्ण छात्र 6 जून 2025 तक विद्यालय में प्रवेश 
सुनिश्चित कर लेवे।

वर्तमान में विद्यालय में कक्षा 6 एवं 7वी अंग्रेजी 
माध्यम, कक्षा 9 हिन्दी व अंग्रेजी माध्यम तथा कक्षा 
11 हिन्दी माध्यम कला, गणित एवं जीवविज्ञान संकाय 

में रिक्त सीट होने से राज्य स्तर से प्राप्त निर्देशों के 
अनुक्रम में विद्यालय में प्रवेश हेतु आवेदन 09 जून 
2025 तक आमंत्रित किये गए हैं। मेरिट क्रम, परीक्षा 
के आधार पर प्रवेश दिया जावेगा। 

कक्षा 6 ,7 तथा 9 में प्रवेश के लिये पूर्व कक्षा में 
न्यूनतम 55 प्रतिशत या बी ग्रेड से उत्तीर्ण तथा कक्षा 
11वीं में प्रवेश हेतु कक्षा 10वीं में न्यूनतम 60 प्रतिशत 
से उत्तीर्ण होना अनिवार्य है।

मॉडल विद्यालय नीमच में प्रवेश हेतु आवेदन आमंत्रित

नीमच 27 मई (निप्र)। 
शासकीय आईटीआई नीमच में 
संचालित एनसीवीटी, एससीवीटी 
के पाठ्यक्रमों में प्रवेश के इच्छुक 
अभ्यर्थी विभाग विभाग के पोर्टल 
www.dsd.mp.gov.in पर स्वयं 
या ऑनलाईन शॉप पर जाकर प्रवेश 
रजिस्ट्रेशन, रजिस्ट्रेशन में त्रूटिसुधार 
एवं च्वाईस 31 मई 2025 तक कर 
सकेंगे । शासकीय आईटीआई नीमच 
में इलेक्ट्रीशियन 20 सीट, कोपा 
48 सीट, स्टेशो हिन्दी 48 सीट, 
इलेक्ट्रानिक्स मैकेनिक 24 सीट, 
मैकेनिक डीजल 48 सीट, फिटर 20 
सीट है। इच्छुक अभ्यर्थी आईटीआई 
में उपस्थित होकर प्रवेश ले सकते हैं ।

आईटीआई नीमच में 
प्रवेश प्राप्त करें


